
	KILAAJ KO REJIMWE ÑAN HIGH JIKUUL
High jikuul ej juon iien eo aorōk. Ñe ajri eo nejum ej kōnaan etal ñan juon kallōj eo emen‑iiō ak ruo‑iiō in, renej aikuj jino kabbojak ilo aer lukun kate er ilo high jikuul, bōk kooj in kilaaj ko remōkaj kitier im rebben, im bōk kūreet ko remman.
Jodikdik eo nejum ej aikuj pããj e juon joñan nōmba in kretit ilo kajojo jabjōk ñan kadiwōjlok jen high jikuul, BŌTAAB ewōr menin aikuj ko roktak ñan deloñe kallōj.
Ñe kanne ñan deloñe kilaaj ko an high jikuul, kajjitōk ippãn kaunjelōr eo an jikuul eo ewi wãween ajri eo nejum emaroñ pãd ilo juon ial eo emaroñ tōpar menin aikuj ko an kallōj im kilaaj ta ko rej aikuji. 
Jet būrokraam ko ilo kallōj ak major ko rej aikuj ak rōjañ ñan bōk jōt kilaaj ko. Ñan waanjoñak, ñe ajri eo nejum ej itoklimoin ilo jerbal ko ilo jikin ãjmour, rej aikuj bōk kilaaj ko an math im science joñan laptata eo emaroñ. 
Jet high jikuul ej lelok kilaaj ko rebben ãinwōt kein: 
Advanced Placement: Juon curriculum (wãween katak) ilo lãbōl eo an kallōj im ej katakin ilo high jikuul. Rijikuul ro rej aikuj bōk jikoor ko remman ilo iien etale ko ãlikin iiō ñan maroñ kōiie ñan kretit ko an kallōj ilo jet kallōj ko.
Running Start/College in the High School (Kallōj ilo High Jikuul): Rijikuul ro refj bōk kretit in high jikuul im kallōj jen kilaaj ko.
	
	
	PÃD WŌT ILO IAL EO EJIMWE
High jikuul emōkaj an tōpar tok. Juon men ñan lōmnake ej bwe jodikdik ro ekkã aer mour wōt kōn rainin. Wūn ko im walok ko ekkã an ben ñan rijikuul ro lukun melele kaki ñe ej itok ñan kadiwōj jen high jikuul im menin aikuj ko ñan maroñ deloñe kallōj eo rekabre pãd iiō ko imaan. Elap an aorōk in kōnono ippãn jodikdik ro kōn wãween an niknik ñan jikuul, abañ ko, likjab ko, kūreet ko, im kretit ko rej bōki ilo high jikuul enaaj jelōt iliju im jeklaj ko aer. 
Kwar ke jelã ke ewōr wãween ko ñan jelã ñe ajri eo nejum ej "pãd ilo ial eo ejimwe" ak "jab pãd ilo ial eo ejimwe" ñan kadiwōjlok jen high jikuul? Etale ko emōj aer kwalok bwe ewōr jet wãween ko ñan kajjimalele ñe juon rijikuul ej kakkōt ilo katak ko ak jab pãd ilo ial eo ejimwe. Waanjonok:
Pãd ilo Jikuul: Jako 20 raan ak ejakoko 10 bōkjããn ilo raan in jikuul ko.
Mwil: Ruo ak elaplok bwōd in mwil ko ebwe joñan lok ñan lap joñaer. 
	Wãween an kōmman katak ilo kooj in kilaaj ko an high jikuul.
· juon GPA (grade point average, joñan iolapin aolepen kūreet ko) eo ediklok jen 2.0.
· likjab ilo ruo ak elaplok kooj in kilaaj ko ilo kilaaj‑ruwatimjuon.
· likjab jen an kãlōñlok juon‑alen ñan kilaaj joñoul ak bōk lalem ak elaplok kretit ko an freshmen ak kilaaj ruwatimjuon.
Jekdoon ñe ewōr wūn ko ewōr tokjeir ñan men kein, rej kajorrããn jerbal ko ilo jikuul im kobalok ko im kōlaplok joñan an maroñ walok an juon kabōjrak an jikuul. 
Ñe rijikuul eo nejum ej kwalok juon ak elaplok ian kakōlle kein, aorōk bwe kwōn bōk konaam, pukōt lukun wūnin jorrããn ko, im pukōt wãween madmōde im etale jejjōtin aikuj ko an ajri eo nejum. Ñan waanjoñak, kwōmaroñ aikuj jipañ ajri eo nejum pukōt juon an ritutōr ak juon rikakapilōk. Rijerbal ro an jikuul im district eo rej aikuj maroñ jipañ. Men eo ekajoortata juon pãrōn ak ribōk eddo emaroñ kōmmane ej bōk konaam.

KWAR KE JELÃ?
Rijikuul ro rej pããj e juon teej in Advanced Placement (AP) rej jilu alen elaplok in maroñ kadedelok kallōj jen ro rejjab pããj e juon teej in AP kilaaj.

	KAJOJO JABJŌK ILO KATAK KO IM JERBAL KO: ETALI KŌNAAN KO AM
	
	Ilo jet kallōj, kwōjjab aikuj in kããlōt juon major mae jemlokin iiō eo an sophomore ak iiō eo kein karuo, im jekdoon men in, kwōj maroñ wōt ukōt am lōmnak.
Jipañ jodikdik eo nejum lale men ko kããlōt jen i ilo am kajjitōk ippãer:
· Ta jet ian men ko kwōj lōmnak emman am jerbali?
· Ta ko reben ñan eok?
· Ta ko kwōj kōnaan kōmmani ñan limo?
· Ta juon men eo eto am kōnaan kajeoñe?
· Ta ko eitoklimoim ie?
· Ta kilaaj eo emmantata ippam?
· Ñe kwōn kar jerbal jabdewōt jerbal ilo juon raan, enkar ta?
Barãinwōt, kemejmej bwe ilo an kobalok ilo club ko, jerbal, ak bōk konaan — im bar jekdoon ñen kōnnaan wōt ñan armej — emaroñ jipañ jodikdik eo nejum pukōt ta ko eitoklimoin ie. Jejaje, makūtkūt kein remaroñ tōl ajri eo nejum ñan jerbal eo elap an kōnaan. 

	Juon major ej juon jejjōtin jabjōk eo ajri eo kōlaplok jelãlokjen eo an kake ilo iien an pãd kallōj. Rijikuul ro rej aikuj kããlōt juon major im bōk kooj in kilaaj ko ilo jabjōk eo mwe rej reel kaki im kōketak er. Elōñ major ko rej kabooj rijikuul ro ñan deloñe joñan jerbal ko ãlikin kadiwōjlok. 
Ñan elōñ rijikuul ro, kããlōt juon major ilo kallōj ejjab joñan wōt kããlōt juon jerbal. Enaaj aer pepe ñan kããlōt juon ial ñan jerbal eo emman ippãer. Ñan waanjoñak, juon tiikri in jeje ko an Kajin Pãlle maroñ tōl eok ñan juon jerbal ilo jeje bok ko, rikaki, kareelel, jerbal ko an jukjukin pãd eo, ak jikin ekajōt, ibwijlin ro jet.

· Kōnono ippãn pãrōn ro am, ribōk eddo ro, ak ro mōttam kōn bōk kilaaj ko rebben ilo jabjōk ko eitoklimoim ie.
· Jikejuuli juon iien kwelok ippãn kaunjelōr ak rikaki eo am kōn kilaaj ta ko rejimwe ñan eok.
· Bōk juon tūreep ñan high jikuul ñan alooje kããmpōj eo aer.
· Lale men ko eitoklimoim ie, etale ial ko kajojo ñan jerbal ko, im kain rōt jelãlokjen eo kwōj aikuji. 
· Lōmnak kōn wãween ko kwomaroñ kaminene ilo am jerbal ilo juon jikin eo emman ippam. Lale bellok ko ñan bōk konaam, ikkure ko, im elaplok.
	
	
	RUBWE INNOÑ BAJJŌK KO
INNOÑ BAJJŌK: Kilaaj ko rebben ãinwōt Advanced Placement ak kilaaj in AP elap aer kōmman inebata im eddodo.
ILO MOOL: Ejjab juon menin nojak ke kilaaj in AP ko reben. 
Rijikuul ro rej aikuj tiljek im kate er. Bōtaab, remaroñ bar bōk jipañ jen rijikuul ro jet kilaaj ko aer im rikaki ro, eo remaroñ jipañ kōmeraiklok inebata ko aer.
Kobalok, ilo aer bōk kilaaj in AP ko, ajri eo nejum emaron:
· Kameej e bwe en walok ilo iien kanne ñan deloñ kallōj ko.
· Bōk kretiti ko an kallōj.
· Jab aikujin etal ñan kilaaj ko jinointata.
· Kalōk kapeel ko ñan kallōj.
Koknaan ke bwe ajri eo nejum en bōk kooj in kilaaj ko ruo kretit in? Kōnono ippãn juon rikaki ak kaunjelōr kōn buñtōn ko tokãlik.

	LAAJRAK EO AN BAAMLE EO ÑAN KŌMMANI 
· Rōjañ jodikdik eo nejum bwe en lōmnak in bōk kilaaj ko rebben ilo high jikuul. Kajjitōk kōn homework, teej ko, im katak ko jet ñan pãd wōt ilo am jelã.
· Kōnono ippãn rikaki ro im rijerbal ro. Kōnono ippãn kaunjelōr eo an ajri eo nejum kōn kilaaj ko emaroñ kããlōti ilo high jikuul. Lukun lale bwe ajri eo nejum en pãd ilo ial eo ejimwe ñan wōnmaanlok jen middle ñan high jikuul ilo jejjōtin iien.
· Jipañ ajri eo nejum karōki kilaaj ko ej aikuji ñan bōki kajojo iiō ilo high jikuul ñan jibadōk kōttōpar ko aer ãlikin high jikuul. Etale kilaaj ko maroñ kããlōti jeni.
· Etal im lale high jikuul eo ippãn ajri eo nejum.
· Wōnmaanlok im jipañ jodikdik eo njum lale jerbal ko im men ko eitoklimoin ie. Kōnono ippãn jodikdik eo nejum kōn makūkūt ko eitoklimoin ie—ejjab aikujin ikkure ko ilo jikuul ak juon club eo ej aikuj kōjerbal jelãlokjen eo an. 

